
GOUVÈNÈ CUOMO ANONSE KÓMANSMAN KONSTRIKSYON VILAJ SHERIDAN HOLLOW NAN ALBANY  

 

Pwojè Priyorite REDC enkli 57 Apatman a bon mache ak espas komèsyal kòm pati nan gwo 

revitalizasyon katye yo  

 

Gouvènè Andrew M. Cuomo jodia te anonse lansman konstriksyon pou 57 inite nan Sheridan Hollow 

Village, bon jan kalite lojman ak plis pase 7,000 pye kare espas komèsyal ki fè pati yon gwo pwojè 

renovasyon katye nan Albany. Pwojè ap prale delavan avèk $3.5 milyon dola nan kredi taks lojman avèk 

finansman a fèb entèrè atravè New York State Homes and Community Renewal (HCR), enkli yon prim 

$200,000 pou pòsyon komèsyal pwojè a kòm yon pati nan inisyativ Konsèy Devlopman Ekonomik 

Rejyonal Gouvènè Cuomo (REDC). 

 

“Sheridan Hollow Village se yon egzanp terifik sou fason Eta ap itilize patenarya piblik-prive pou chanje 

figi katye yo ak ranfòse vitalite kominote lokal yo,” Gouvènè Cuomo te deklare. “Pwojè sa a pral kreye 

nouvo zòn pou posede bon jan kalite lojman lwaye a bon mache ak nouvo envestisman komèsyal ak an 

detay. Konsèy Devlopman Ekonomik Capital Region te montre vrè vizyon nan rekonèt opòtinite sa a pou 

revitalizasyon katye dirab, e mwen kontan paske eta ap avanse pwojè sa a.” 

 

Sheridan Hollow Village se yon pati nan yon efò senkan pou transfòme katye Sheridan Hollow an yon 

kominote a revni dirab ak itilizasyon miks avèk envestisman komèsyal, amelyorasyon iben, ranfòse 

sekirite piblik, ak restorasyon pak piblik yo. Pwojè a pral gen ladan yon biwo administrasyon sou sit la, 

espas kominotè, yon laboratwa òdinatè, ak enstalasyon pou lesiv. Ou kapab jwenn yon pati nan pwojè ki 

fini an la.  

 

Sheridan Hollow Village lokalize nan central Albany nan South Swan Street ak Sheridan Avenue. 

 

Pwojè a te deziyen pou satisfè estanda anviwonman batiman ak Efikasite Enèji HCR. An konjonksyon 

avèk $200,000 prim CREDC, pwojè a te kalifye pou yon prim anvan atravè HCR an desanm paske li te prè 

pou l kòmanse ak satisfè objektif revitalizasyon itilizasyon miks, revni miks.  

Komisyonè/PDG Darryl C. Towns nan HCR te deklare, , “Sou lidèchip Gouvènè Cuomo, konsèy rejyonal 

eta te mennen yon nouvo espri devlopman kote eta kounye ap fè envestisman nan pwojè ki te evalye 

nan nivo lokal, asire ke yo pral genyen pi gwo enpak. Housing Visions, Habitat ak tout lòt patnè nou yo 

nan pwojè distri kapital enpòtan sa a pral kreye Sheridan Hollow Village soti nan fondasyon, pote yon 

avni vèt ki pi briyan nan Albany avèk nouvo kay a bon mache pou plizyè douzèn fanmi.” 

 

Anplis de CREDC, HCR ap kolabore nan pwojè a avèk Housing Visions, Inc., Habitat for Humanity nan 

distri capital, ak Touhey Home Ownership Foundation. Habitat for Humanity nan Capital District 

aktyèlman ap konstwi 10 kay yonsèl fanmi, e li pral bati yon lòt 10 kay adisyonèl kòm pati nan pwojè sa 

a. Sibvansyon $200,000 CREDC te atribye a Housing Visions, Inc. pou sipòte pwojè a.  

 

Prezidan Housing Visions Kenyon Craig te deklare, “Housing Visions kontan pou lkòmanse nan pòsyon 

pwojè redevlopman katye Sheridan Hollow Village. 57 inite lojman kalite a bon mache ak adisyon nouvo 

espas komèsyal pral fè yon chemen long nan ede transfòme katye Sheridan Hollow ak pou ranfòse 

misyon nou pou revitalizasyon katye dirab.” 

 

Mike Jacobson, Direktè Egzekitif Habitat for Humanity Capital District te deklare, “Habitat fyè pou l fè 

patenarya avèk Housing Visions pou bati lojman kalite a bon mache nan Sheridan Hollow. Devlopman 

espas lokasyon, komèsyal ak andetay ansanm avèk inite yo posede te bati pa Habitat ak the Touhey 

Homeownership Foundation se kle nan yon apwòch olistik a devlopman kominote. Avèk gwo sipò ki soti 

nan NYS Homes and Community Renewal, ekip devlopman nou an pral transfòme Sheridan Hollow nan 

yon kominote divès, vibran, revni miks. Nou kontan pou nou wè menm plis aktivite devlopman ap fèt 

nan Sheridan Hollow— e li kontan paske katye jeneral Habitat pral evantyèlman deplase nan youn nan 

batiman a itilizasyon miks yo.” 

 

Senatè Neil Breslin te deklare, “Demaraj jodia pou Sheridan Hollow Village se gwo nouvèl pou Vil Albany 

e li pral gen yon enpak enòm sou pi gwo ekonomi Capital Region. Bay lojman a bon mache ak espas 

komèsyal se yon fason bon sans pou bati kominote ki pi solid ak ede remete Nouyokè yo nan travay. 

Mwen aplodi Gouvènè Cuomo, Konsèy Devlopman Ekonomik Capital Region ak York State Homes and 

Community Renewal paske yo te travay ansanm pou atenn rezilta sa yo pou rezidan yo nan Albany.” 

 

Manm Asanble John T. McDonald III te deklare, “Anons jodia se yon etap pwogrè enpòtan nan 

revitalizasyon Sheridan Hollow. Distri istorik sa a se yon lòt egzanp de anpil katye ki fè Capital Vil Albany 

fò e li ankourajan pou wè kolaborasyon yo vini ansanm pou elve katye sa a apre plizyè deseni deklen. 

Grasa lidèchip Housing Visions ak patenarya avèk anpil antite sou lidèchip Gouvènè Cuomo, plis pase 

$15 milyon dola te envesti nan katye sa a pou bay lojman a bon mache, ansekirite ak opòtintie biznis.” 

 

Egzekitif Konte Albany Daniel P. McCoy te deklare, “Pwojè tankou Sheridan Hollow esansyèl pou 

renouvèlman katye yo ak adbòde pwoblèm batiman yo ki abandone ak delabre. Mwen te travay 

etwatman avèk Eta New York, Vil Albany, ak moun ki gen enterè nan kominote a pou kiltive patenarya ki 

fè yon diferans nan kominote nou yo. Sheridan Hollow se yon egzanp ekselan de sa nou ka fè lè nou 

travay ansanm, e map rete tann pou m wè rezilta final la.” 

Majistra Albany Kathy Sheehan te deklare, “Nan renove katye Sheridan Hollow, nou kapab rann vil nou 

an pi abòdab, atiran, e fè l tounen yon kote ki pi ansekirite pou viv ak travay. Mwen vle remèsye 

Gouvènè Cuomo, Housing Visions, Habitat for Humanity, ak tout patnè yo ki angaje nan Albany ap fè 

transfòmasyon katye Sheridan Hollow posib.” 

 

Inisyativ REDC se yon konpozan kle nan apwòch transfòmatif Gouvènè Cuomo a envestisman Eta ak 

devlopman ekonomik. Nan 2011, Gouvènè Cuomo te etabli dis Konsèy Rejyonal pou devlope plan 

stratejik alontèm pou kwasans ekonomik nan rejyon respektif yo. Konsèy yo se patenarya piblik-prive ki 

fòme avèk espè lokal ak moun ki konsènen ki nan biznis, akademi, gouvènman lokal ak òganizasyon ki pa 

nan gouvènman. Konsèy Rejyonal yo te re-defini fason New York envesti nan djòb ak kwasans ekonomik 

lè yo mete anplas yon apwòch kominotè anba-anwo epi lè yo kreye yon pwosesis konpetitif pou resous 

Eta a. Apre twa wonn nan pwosesis REDC a, yo te bay plis pase $2 bilyon pou kreye djòb e pwojè 

devlopman kominote ki konsistan ak plan estratejik chak rejyon, ki gen kòm rezilta kreyasyon oswa 

konsèvasyon plis pase 100,000 djòb toupatou nan eta a. Pou jwenn plis enfòmasyon sou konsèy rejyonal 

yo, tanpri ale sou sitwèb www.regionalcouncils.ny.gov.  

 

Enfòmasyon sou Housing Visions: Misyon Housing Visions se pou revitalize ak kenbe katye yo atravè 

yon apwòch konpreyansif ki amelyore kalite lavi. Óganizasyon an te pran nesans apati efò ki baze sou 

kominote nan 1990 pou renove ak stabilize yon katye kap dekline nan pati lès Syracuse, NY. Depi lè sa, 

devlopman, konstriksyon, ak konpayi jesyon pwopriyete te elaji chan aksyon l pou enkli 12 vil ak plis 

pase 1,000 inite lojman a bon mache nan pati nò New York. Yon gwoup divès rezidan ki gen ladan fanmi, 

popilasyon spesyal, ak moun aje. 

